


Kwartaallikse ekonomiese oorsig

Opsomming en algemene opmerkings

Ekonomiese ontwikkelings gedurende die eerste kwar-
taal van 1982 het verdere bewys gelewer van die siklie-
se afswaal in die reéle ekonomiese bedrywigheid wat in
die derde kwartaal van 1981 'n aanvang geneem het.
Die reéle bruto binnelandse produk, wat in die eerste
nege maande van 1981 nog teen 'n seisoensaangesul-
werde jaarkoers van 5 persent gegroei het, het in die
vierde kwartaal slegs marginaal toegeneem en in die
eerste kwartaal van 1982 bykans onveranderd gebly. Al-
hoewel die reéle bruto binnelandse besteding in die
eerste kwartaal aansienlik toegeneem het, nd 'n afna-
me n die laaste kwartaal van 1981, was hierdie toena-
me geheel en al 1oe te skryf aan ‘n verdere styging in
vasie en voorraadinvestering. Die reéle prvate en
owerheidsverbruiksbesteding het gedurende hierdie
tydperk in werklikheid gedaal Die verlangsaming in die
ekonomie 1s ook weerspieél in 'n laer koers van toena-
me in die nie-landbouwerkverskaffing in diz vierde
kwartaal van 1981 en in 'n toename in die aantal geregi-
streerde werklose Blankes, Kleurlinge en Asiérs gedu-
rende die eerste kwartaal van 1982.

In weerwil van hierdie aanduidings van 'n afwaarise
sikliese beweging, het die ekonomiese bedrywigheid,
en in besonder die nominale binnelandse besteding, op
'n hoé vlak gebly. Een gevolg hiervan was 'n verdere
skerp styging in die waarde van die invoer in die eerste
kwartaal, Terselfdertyd is die goedere-uitvoer verder
nadelig getref deur die resessie in die meesta nywer-
heidslande, terwyl die goudprys 'n aansienlike verdere
daling getoon het. Die lopende rekening van die beta-
lingsbalans het gevolglik in die eerste kwartaal 'n 1ekort
van R6,7 miljard teen 'n seisocensaangesuiwerde |aar-
koers getoon. Alhoewel die volume van die invoer, wat
in die vierde kwartaal van 1981 met 'n sikliese afname
begin het, in die eerste kwartaal van 1982 voortgegaan
het om te daal, Is dit duidelik dat die aanpassingsproses
in die betalingsbalans nog sy verloop moet neem.

In vergelyking metdie aansienlike tekort op die lopen-
de rekening, was die netto invioenng van kapitaal nie
verwant aan reserwes nie in die eerste kwartaal van 'n
onbeduidende omvang. Die totale netto goud-en ander
buitelandse reserwes het derhalwe gedurende hierdie
tydperk met nie minder nie as R1,4 miljard gedaal, wat
die daling gedurende die afgelope agltien maande op
R4,7 miljard te staan gebring het, Die skerp afname in
die netto buitelandse reserwes gedurende die eerste
kwartaal was gedeeltelik 'n weerspiegling van die
grootskaalse opname van buitelandse korttermynfond-

se deur die banksektor ten einde die buitelandse valuta-
reserwes te stut. In hierdie omstandighede het die
rand gedurende die eerste kwartaal en ook gedurende
die daaropvolgende tydperk skerp gedepresieer, Vanaf
die einde van 1980 tot aan die einde van Mei 1982 het
die effektiewe wisselkoers van die rand met soveel as
20 persent gedaal.

Hierdie depresiasie was 'n belangrike bydraende fak-
tor tot die voortgesette hoé koers van inflasie. Die in-
voerpryskomponent van produksiepryse het byvoor-
beeld vanaf die derde kwartaal van 1981 'n skerp ver-
snellende toename getoon, Die koers van toename in
verbruikerspryse het in die eerste kwartaal effens ver-
langsaam, maar ‘'n opmerklik hoér koers van toename
word in die tweede kwartaal verwag wanneer die ver-
bruikerspryse die volle utwerking van die onlangse ver-
hogings van indirekte belastings en die opwaartse aan-
passings in verskeie geadministreerde pryse sal toon
Die toename van 16,5 persent in die verbruikerspryse
van April 1981 tot April 1982 verskaf 'n aanduiding van
die steeds heersende hoé inflasiekoers.

‘n Buitengewone sterk groei is in die eerste kwartaal
in die geldvoorraad ondervind. Teen ‘n seiscensaange-
sulwerde |aarkoers het die breed gedefinieerde geld-
hoeveelheid (M2) gedurende hierdie tydperk met 41
persent gestyg ten spyte van die vernouende uitwer-
king van 'n aansienlike daling in die netto goud- en ander
buitelandse reserwes van die monetére banksektor en
'n opmerklike daling in die netto bankkrediet aan die re-
geringsektor. Die hoofredes vir die verdere monetére
uithreiding was 'n aansienlike styging in bankkrediet
aan die private sektor en 'n toename in die likwiditeits-
voorkeur wat 'n verskuiwing veroorsaak het vanaf lang-
termyndeposito’s na korttermyndeposito’s waarop
hoér rentekoerse aangebied 1s. Boonop was daar 'n op-
merklike toename in die netto "ander” bates van die
monetére banksektor, wat hoofsaaklik verliese op ter-
mynvalutatransaksies weerspieél het.

Die voortgesette sterk vraag na bankkrediet het in die
algemeen die stram toestand in die breé finansiéle
markte en die beperkie alternatiewe branne van finan-
siering weerspieél. In die besonder is in groter mate
staatgemaak op bankkrediet as 'n manier om die kleiner
kontantvioer van maatskappye aan te vul en om 'n ver-
dere, en in 'n sekere mate nie-vrywillige, voorraadop-
bouing te finansier, Die bankinstellings is in staat gestel
om verdere bankkrediel op 'n groot skaal te verleen
deur 'n aansienlike uitbreiding van hulle likwiditeitsba-
si1s, hoofsaaklik vanweé die groter bankvoorskotte aan
die Landbank en Reserwebankkrediet aan die Regering

mes In die reéle besteding aan nie-duursame goedere
en aan dienste meer as geneutraliseer is deur 1aamlike
groot afnames in die reéle besteding aan duursame en
semi-duursame goedere. In die klas duursame goede-
re, 1s 'n klein toename in die besteding aan nuwe passa-
siersmotors meer as geneutraliseer deur 'n groot afna-
me in die basteding aan meubels en huishoudelike toe-
rusting. Die afname in die reéle besteding aan semi-
duursame goedere het grootendeels 'n laer vlak van be-
steding aan klerasie en skoeisel weerspieél,

Reéle owerheidsverbruiksbesteding, wat dikwels
groot kwartaallikse skomrmelings toon, hetin die eerste
kwartaal effens afgeneem. ‘n Klein toename in die reéle
vergoeding van werknemers is meer as geneutraliseer
deur 'n afname in die reéle besteding aan goedere en
ander dienste.

Inteenstelling met die afnames in private en ower-
heidsverbruiksbesteding. het reéle bruto binnelandse
vaste investering in die eerste kwartaal van 1982 verder
toegeneem. In die private sektor Is verdere tosnames
aangeteken deur die fabriekswese en mynwese, maar
afnames het voorgekom in die landbou en woningbou-
konstruksie. Die laasgenoemde afname het verband ge-
hou met die hoé koste van en skaarste aan fordse ter-
wyl die afname in reéle vaste investering in die landbou
gesien moet word in verhouding tot die skerp toena-
mes wat in die voorafgaande vier kwartale voorgekom
het. Die volgehoue toename in die reéle vaste investe-
ring in die fabriekswese sedert die middel van 1979, te-
same met die verlangsaming in produksie vanaf die
einde van 1981 en die eerste kwartaal van 1982, het
veroorsaak dat die benutting van produksiekapasiteit in
die fabriekswese gedaal het van 'n hoogtepuntvan 90,0
persent in die derde kwartaal van 1981 tot 89,4 persent
in die eerste kwartaal van 1982, die laagste vlak sedert
die vierde kwartaal van 1980.

Na 'n afname in die loop van 1981, het reéle vaste in-
vestering deur openbare korporasies in die eerste kwar-
taal van 1982 matig toegeneem, hoofsaaklik as gevolg
van ‘n toename in reéle besteding deur Evkom Die
laasgenoemde toename het die afname in die reéle ka-
pitaalbesteding deur Sasol meer as geneutraliseer.
Ten spyte van 'n afname in die vaste investerng deur
die algemene owerheid, het toenames in die kapitaal-
besteding deur die Suid-Afnkaanse Vervoerdienste en
die Departernent van Pos- en Telekommunikasiewese
tot gevolg gehad dat die reéle kapitaaluitgawes van
openbare owerhede In die eerste kwartaal van 1982
verder toegeneem het

'n Opmerklike toename in die reéle voorrade het
weer in die eerste kwartaal van 1982 voorgekom. Dia-
mantvoorrade het weens 'n volgehoue swak vraag ver-
der toegeneem en landbouvoorrade-in-die-handel het
op 'n hoé vlak gebly, grootliks omdat die uitvoerpro-
gram ten opsigte van die mielie-oorskot nog nig voltoot
is nie. Die verdere opbouing van reéle nywerheids- en
handelsvoorrade het verband gehou met die verlangsa-
ming van verbruiksbesteding in die eerste kwartaal, en

was in goreenstemming met die gedrag van hierdie klas
voorrade in die verlede tydens soortgelyke fases van
die kanjunktuurgolf, Die verhouding van reéle nie-land-
bou- en nie-strategiese voorrade tol die vergelykbare
reéle bruto binnelandse produk het in die eerste kwar-
taal van 1982 verder toegeneem tot 35,7 persent, ver-
geleke met die mees onlangse laagtepunt van 29,6 per-
sent in die vierde kwartaal van 1979.

Afname in bruto binnelandse besparing

Bruta binnelandse besparing het in die eerste kwartaal
van 1982 aansienlik afgeneem en sy laagste viak sedert
die vierde kwartaal van 1979 bereik. In verhouding tot
die bruto binnelandse produk het dit in die eerste kwar-
taal van 1982 slegs 23 persent bedra, vergeleke met 'n
gemiddelde verhouding van 277/ persent in die
tweede helfte van 1981 en 33 persent in die 1980-ka-
lenderjaar. Teen ‘n seisoensaangesuiwerde jaarkoers,
het bruto binnelandse besparing in die eerste kwartaal
ongeveer R17 100 miljoen bedra, nie minder nie as
R6 700 miljoen laer as die bruto binnelandse vaste en
voorraadinvestering. Dit toon aan dat buitelandse fond-
se weer op 'n groot skaal gebruik i1s om die binnelandse
besparing vir die finansiering van buitelandse investe-
ring, aan te vul,

Die verskillende komponente van bruto binnelandse
besparing het in die eerste kwartaal van 1982 uiteenlo-
pende neigings getoon. Voorsiening vir waardeverrmin-
dering en die besparing van die algemene owerheid het
matig gestyg, maar persoonlike en maatskappybespa-
ring het opmerklik afgeneem. Die toename in die voor-
siening vir waardevermindering het 'n verdere toenarne
in vaste investering weerspieél, terwyl die hoér viak van
die besparing van die algemene owerheld hoofsaaklik
uit die hoogtepunt in die sentrale regering se inkomste
gedurende hierdie tydperk voortgespruit het. Maat-
skappybesparing het tot sy laagste vlak sedert die vier-
de kwartaal van 1979 gedaal, wat hoofsaaklik 'n afname
in maatskappywinste weerspeieél het. Persoonlike be-
sparing het afgeneem omdat die toename n private
verbruiksbesteding teen heersende pryse die toename
in persoonlike beskikbare inkome oarskry het. Die ver-
houding van persoonlike besparing tot persconlike be-
skikbare inkome het tot 'n lae vlak van slegs 6 persent in
1981 gedaal en het in die eerste kwartaal van 1982 selfs
onder hierdie viak geval,

































nede die gemiddelde van 3,4 persent oor die afgelope
22 jaar, Ten derde moet hierdie tekort op so ‘n wyse ge-
finansier word dat nie slegs die Skatkis nie raar ook die
regeringsektor in sy geheel in staat sal wees om 'n net-
to gebruik van bankkrediet te vermy.

Die totale uitgawes gedurende die fiskle jaar 1982/83
is op R18 238 miljoen geraam, of 11,5 persent meer as
die hersiene ramings van uitgawes in 1981/82. Die tota-
le inkomste in 1982/83 is op R15 858 miljoen geraam, 'n
toename van 11 persent vergeleke met verwagte in-
komste-invorderings in 1981/82, Die belastingvoorstel-
le vir 1982/83 het ingesluit die inkorporering van die be-
staande toeslag van 5 persent op maatskappybelasting
in die basiese koers van 40 persent en die instelling van
'n toeslag van 10 persent op die nuwe basiese koers
van 42 persent. Die toeslag op inkomstebelasting be-
taalbaar deur goud- en diamantmynmaatskappye is van
5 tot 15 persent verhoog. Daarbenewens is 'n verpligte
leningsheffing van & persent, gebaseer op persoonlike
inkomstebelasting, op individuele belastingbetalers in-
gestel.

Die tekort voor lenings in 1982/83 i1s op R2 380 mil-
joen, of 2,8 persent van die bruto binnelandse produk,
geraam. Saam met leningsterugbetalings van R1 246
miljoen, bedra die totale finansieringsbehoeftes R3 626
miljoen. Daar i1s in die vooruitsig gestel dat hierdie
bedrag soos volg gefinansier sal word:

R miljoene

Buitelandse 1enings ......cccoceevveeeveiicieae, 250
Binnelandse lenings:

Staatskuldkommissarisse ..........coeeeee. 1290

Herbelegging van leningsaflossings .. ... 614

Nuwe effekte-uitgiftes ... 800

Nie-bemarkbare skuld .......................... 550

Leningsheffings op individue ................. 115

Gebruik van beskikbare saldo's ............... 7

Kapitaalmark

Aansienlike kleiner toename in besit aan
langertermynfondse by nie-kontraktuele
spaarinstellings

Teen die agtergrond van 'n algemene skaarsheid aan
fondse in die ekonomie en viakke van korttermynrente-
koerse wat hoér as die langtermynkoerse was, het die
seisoensaangesuiwerde besit aan langertermynfondse
by bankinstellings, bouverenigings, staatspaarskemas
en deelnemingsverbandskemas gedurende die eerste
kwartaal met slegs RS2 miljoen toegeneem. Gedurende
1981 het hierdie besit 'n gemiddelde kwartaallikse toe-
name van R598 miljoen getoon.

Die seisoensaangesuiwerde besit aan spaar- en lang-
termyn deposito’s by bankinstellings het gedurende die
eerste kwartaal in werklikheid met R73 miljoen afge-
neem, vergeleke met 'n gemiddelde kwartaallikse toe-
name van R105 miljoen gedurende 1981. Bouvereni-
gings het gedurende Januarie en Februarie 'n opmerkli-
ke uitvloeiing van fondse ondervind, maar hulle aandele
en deposito’s het nietemin gedurende die eerste kwar-
taal as geheel 'n seisoensaangesuiwerde toename van
R161 miljoen getoon. Hierdie netto invloeiing van fond-
se was aansienlik kleiner as die kwartaallikse gemiddel-
de van R397 miljoen in 1981. Staatspaarskemas het ge-
durende die eerste kwartaal 'n netto uitvloeiing van
fondse ten bedrae van R34 miljoen getoon terwyl fond-
se wat gedurende hierdie tydperk by die deelnemings-
verbandskemas belé 1s met R38 miljoen toegeneem
het.

As gevolg van aktiewe mededinging om fondse, het
deposito-rentekoerse vanaf die begin van 1982 verder
gestyg. Die bygaande tabel toon die toename in die
meer belangrike koerse gedurende 1981 en die eerste
vyf maande van 1982

g’nitgmokte rentekoerse’
1980 1981 1982
31Des. 31Des. 31Mei
Gewonespaardeposito’s ... 350 400 4,00
Spesialespaardeposito’s............. 5502 8,25 8,759
Vaste-deposito’s:
12maande ...........cccceeo..... 850 11,60 16,00
24maande. .........cccccocevevrreeee.. 3,50 1350 15,50
BIBBNGE  crv1asspagressessassmnnses 9560 1325 14.00
BOMBANGE . ....csuninsisisisiniaa . 950 1400 14,00
Bouverenigingaandele:
Opbetaalde onbepaalde ter-
mynaandele.........c.c.oovvivirennnn, . BO00 1150 14,00
Belastingvrye-aandele. . ... 7,00 8,76 9,60
Posspaarbanksertifikate.............. 7,00 8,75 9.50
Nasionale Spaarsertifikate* ......... 7,50 9.00 9,00

Belastingvrye Tesourie-obligasies 7,00 B.75 9,50

'Oorheersende koerse.

Deposita’s kleingr as R20 000

IDeposite’s van tot R15 000

“‘Gemiddelda koers oar de hele beleggingsiermyn

Verklaring oor premies op termynwissel-
koerse en oor kontantreserwevereistes

Uitgereik deur die President van die Suid-Afrikaanse Reserwebank, dr. Gerhard de Kock

30 Maart 1982

Gedurende die afgelope twee maande het die amptel-
ke monetére beleid bewus toegelaat dat natuurlike
ekonomiese kragte, waaronder seisoensverskuiwings
van belastingfondse na die owerheidsektor, 'n aan-
merklike verdere vernouing van die korttermyn- finan-
siéle markte in Suid-Afrika en 'n verdere styging van die
meeste korttermynrentekoerse teweeggebring het,
Die diskontohuise moes op groot skaal, langdurig en
teen strafkoerse toeviug neem tot akkommodering
deur die Reserwebank; en die prima-oortrekkingskoers
van die verrekeningsbanke het vanaf 17 persent aan die
begin van Februarie tot sy huidige viak van 20 persent
gestyg.

Hierdie ontwikkelings was 'n integrale deel van die
huidige amptelike monetére beleid om die monetére
vraag aan bande te |é en om aanpassing van die beta-
lingsbalans te bevorder. In die besonder het hierdie
ontwikkelings die owerhede beter beheer gegee oor
die kontant- en likwiditeitsbasis van die bankstelsel en
daardeur ook oor die banke se vermoé om geld te skep
deur hul krediet uit te brei. Deurdat dit banke en hul
kliente aangemoedig het om van buitelandse krediete
gebruik te maak, het die hoé binnelandse rentekoerse
ook die afwaartse druk op die wisselkoers van die rand
en op die amptelike goud- en ander buitelandse reser-
wes verlig.

Gedurende die afgelope twee weke het die moneté-
re en banktoestand egter in so 'n mate verder vernou
dat die koers op bankaksepte tot 19 persent gestyg
het. Depositokoerse het eweneens verder toege-
neem, terwyl die Reserwebank voortgegaan het om
swaar strafkoerse op sy akkommaodasie aan die diskon-
tohuise en die banke te bereken. Onder hierdie om-
standighede het die verrekeningsbanke sterk opwaart-
se druk op hul prima-cortrekkingskoers ondervind en dit
oorweeg om hierdie koerse na 22 persent te ver-
hoog. Aangesien ‘n sodanige verdere verhoging van
die prima-cortrekkingskoerse in hierdie stadium vanuit
‘n beleidsoogpunt nie noodsaaklik geag word nie, het
die monetére owerhede, na oorleg met die Genootskap
van Verrekeningsbanke, besluit om die opwaartse druk
op die prima-oortrekkingskoerse op die volgende twee
maniere te verminder:

Ten eerste sal die Reserwebank ‘n verhoogde mate
van gebruikmaking van buitelandse krediete deur banke
en nie-bank private ondernemings aanmoedig deur aan-
sienlik verlaagde premies op termyndollars te kwoteer,
Hierdie beleid is reeds gister in werking gestel.

Ten tweede sal, terwyl die totale likwiede batevereis-
tes vir die banke onveranderd bly, die aanvullende mini-
mum reserwesaldo’s wat die banke teen hul kortter-
mynverpligtings teenoor die publiek by die Reserwe-
bank moet hou en wat ‘'n deel van hul totale likwiede ba-
tes uitmaak, met onmiddellike inwerkingtreding vanal

10 na 4 persent in die geval van groot banke en vanaf 7
na 4 persent in die geval van alle ander banke, verlaag
word, Hierdeur behoort ongeveer R400 miljoen aan
nie-rentedraende saldo's by die Reserwebank virbeleg-
ging in rentedraende likwiede bates “vrygestel” te
word.

Terwyl hierdie maatreéls die opwaartse druk op die
prima-oortrekkingskoerse en sekere ander geldmark-
koerse behoort te verlig, behoort hulle nie die Reserwe-
bank se beheer oor geld en krediet te verminder nie.On-
der die tans heersende omstandighede sal een van die
belangrikste resultate daarvan in werklikheid 'n laer viak
van akkommodasie van die Reserwebank aan die dis-
kontohuise en die banke wees as wat andersins nood-
saaklik sou gewees het.

Afgesien van hul uitwerking op rentekoerse, verteen-
waoordig die maatreéls wat vandag aangekondig word,
derhalwe nie 'n verslapping van die monetére beleid
nie. Die behoefte om bankkrediet, die geldvoorraad
en die totale besteding aan bande te |&, bly nog steeds
'n oogmerk met hoogste voorrang van die beleid.



	Statement on forward exchange premiums and cash reserve requirements - Issued by the Governor of the South African Reserve Bank. Dr. Gerhard de Kock



